
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ

 «Հայաստանի Հանրապետության 2018 թվականի պետական բյուջեում և Հայաստանի Հանրապետության կառավարության 2017 թվականի դեկտեմբերի 28-ի N 1717-Ն որոշման մեջ փոփոխություններ ու լրացումներ կատարելու մասին» ՀՀ կառավարության որոշման նախագծի վերաբերյալ
   1) Անհրաժեշտությունը` պայմանավորված է «Աջակցություն Հայաստանում հանրային կառավարման ոլորտի բարեփոխումներին. Առավել արդյունավետ և արձագանքող հանրային կառավարման միջոցով ծառայությունների մատուցման որակի բարելավում» ֆինանսավորման համաձայնագրի շրջանակներում մինչև 2018 թվականի տարեվերջ տրամադրված նույնականացման քարտերի թիվը 1.200.000 հատի հասցնելու համար, չբավարարող 140 000 հատ նույնականացման քարտերի ձեռքբերման համար,  «Գնումների մասին» ՀՀ օրենքի 15-րդ հոդվածի 6-րդ կետով՝ ֆինանսական միջոցների նախատեսման դեպքում, իրականացված մրցույթի արդյունքում կնքվել է «ՀՀ ԿԱ ՈՀԲՄԱՇ2Բ-ՔԱՐՏ/2018-ԱՎՎ-2»  պայմանագիրը: 
        2) Ընթացիկ իրավիճակը և խնդիրները.
«Աջակցություն Հայաստանում հանրային կառավարման ոլորտի բարեփոխումներին. Առավել արդյունավետ և արձագանքող հանրային կառավարման միջոցով ծառայությունների մատուցման որակի բարելավում» ֆինանսավորման համաձայնագրի շրջանակներում մինչև 2018 թվականի տարեվերջ տրամադրված նույնականացման քարտերի թիվը պետք է կազմի 1.200.000 հատ: 2018 թվականի սեպտեմբերի 10-ի դրությամբ նույնականացման քարտ տրամադրվել է 993722 քաղաքացու, որից 2018 թվականին՝ 72450 (այդ թվում՝ 25448 հատ նույնականացման քարտը տրամադրվել է պետական տուրքի գանձումով, իսկ 47002-ը՝ «Պետական տուրքի մասին» օրենքի 26-րդ հոդվածի 3.1 կետով սահմանված կարգով՝ առանց պետական տուրքի գանձման):

Հաշվի առնելով Ծրագրի իրականացման անհրաժեշտությունը  դեռևս    2017թ. քննարկվել է ՀՀ կառավարության (21.11.2017թ. թիվ 22-92948 գրություն) և ՀՀ  ֆինանսների նախարարության (27.11.2017թ. թիվ 22-94557 գրություն) հետ և տեղեկացվել է, որ ՀՀ ոստիկանության անձնագրային և վիզաների վարչության պահեստում առկա նույնականացման քարտի բլանկները նման տեմպերի դեպքում կբավարարեն մինչև 2018 թվականի մարտ ամիս, իսկ 2018 թվականի բյուջի նախագծով բլանկների ձեռքբերման համար ֆինանսական միջոցներ չեն նախատեսվել: ՀՀ ֆինանսների նախարարության կողմից առաջարկվել է  հարցին անդրադառնալ 2018 թվականի բյուջետային տարվա ընթացքում:
ՀՀ ոստիկանության պետի 2018թ. հունվարի 10-ի թիվ 01/158-18 գրությամբ  ՀՀ վարչապետին ներկայացվել է խնդրի կարգավորման հրատապությունը և առաջարկվել նույնականացման քարտի որոշակի քանակության բլանկներ ձեռք բերել բյուջետային հատկացումների ներքին հոդվածային վերաբաշխման միջոցով: Վերաբաշխման արդյունքում 215,7 մլն. դրամ ֆինանսական միջոցների առկայության պայմաններում կնքվել է 121520 հատ նույնականացման քարտի մատակարարման պայմանագիր (85000 հատի մատակարարումը կատարվել է 2018 թ. օգոստոսին, իսկ 32520-ը՝ կկատարվի հոկտեմբեր ամսին): Նշված քանակությամբ բլանկները մատակարարվելուց հետո մինչև տարեվերջ հնարավոր կլինի ապահովել 1.109.000 նույնականացման քարտ ստացած քաղաքացիների թվաքանակ, իսկ ծրագրով նախատեսված 1.200.000 հայտն ապահովելու համար անհրաժեշտ կլինի ևս 91.000 նույնականացման քարտի բլանկ:

Վերոնշյալ ծրագրի ամբողջական իրականացման նպատակով ներկայումս ընթացքում է 140.000 հատ նույնականացման քարտի բլանկների պայմանով նոր պայմանագրի կնքման գործընթացը (համապատասխան մրցույթն արդեն կայացել է), որի ընդհանուր արժեքը 1775,28 դրամ միավոր գնով կազմում է 248.539,2 հազ.դրամ, որն ուժի մեջ կմտնի համապատասխան ֆինանսական միջոցներ նախատեսվելուց հետո: 

ՀՀ ֆինանսների նախարարության 30.01.2018թ. թիվ 02/23.25/1264-18 գրությամբ լրացուցիչ քանակի ֆինանսավորմանն առաջարկվել է անդրադառնալ բյուջետային տարվա ընթացքում՝  երբ գանձապետական հաշիվներում առկա կլինեն համապատասխան մուտքեր: 
Ընթացիկ տարվա անցած ժամանակահատվածում նույնականացման քարտերի և կենսաչափական անձնագրերի մասով գանձապետական մուտքերը կազմել են 248539,2 հազ. դրամ: 140.000 հատ նույնականացման քարտերը պետական տուրքով տրամադրվելու պարագայում բյուջետային մուտքերը կկազմեն 420.000,0 հազ. դրամ: 
      Ըստ այդմ ներկայացվում է ՀՀ կառավարության որոշման նախագիծ                ՀՀ պետական բյուջեի եկամուտների և ծախսերի ավելացման  տարբերակով, որը կապահովի չբավարող խմբաքանակի՝ 140 000 հատ նույնականացման քարտերի ստանձնած պարտավորության կատարումը: 
3) Կարգավորման նպատակը և բնույթը. 

        Որոշման նախագծով նախատեսվում է ապահովել <<Աջակցություն Հայաստանում հանրային կառավարման ոլորտի բարեփոխումներին. Առավել արդյունավետ և արձագանքող հանրային կառավարման միջոցով ծառայությունների մատուցման որակի բարելավում>> ֆինանսավորման համաձայնագրով ստանձնած մինչև 2018 թվականի տարեվերջ տրամադրված նույնականացման քարտերի թիվը 1.200.000 հատի հասցնելու հանգամանքով: 
4) Նախագծի մշակման գործընթացում ներգրավված ինստիտուտները և անձինք.
        Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

5) Ակնկալվող արդյունքը. 
        «Աջակցություն Հայաստանում հանրային կառավարման ոլորտի բարեփոխումներին. Առավել արդյունավետ և արձագանքող հանրային կառավարման միջոցով ծառայությունների մատուցման որակի բարելավում» ֆինանսավորման համաձայնագրով ստանձնած պարտավորության կատարում: 
ՀՀ  ոստիկանություն
